
Våren 2023 har vore innhaldsrik med fleire spennande prosjekt under
oppfølging og andre initiativ og samarbeid i startfasar som skal sette
Øygarden på kartet som ein region å sjå til for utvikling og vekst! 

No er det ei stund sidan forrige månadsbrev så her kjem ei
oppsummering av nokre aktivitetar så langt i 2023.

GRØNN UTVIKLING I ØYGARDEN

Denne våren har eg har brukt mykje tid på moglegheitsstudien "Grøn Hub Vest". PwC som har
kjørt prosjektet for oss har hatt fleire 1-1 intervju med sentrale næringslivsaktørar i Øygarden og
på Askøy.  I Øygarden har det vore gjennomført intervju med CCB, Sotra gruppen AS, CCB Holding
Energy AS, Bergen Havn, Sekkingstad og Biomega for å nemne nokre.

Kommunedirektørane i både Øygarden og på Askøy har vore med i styringsgruppa og har
forankra prosjektet. I tillegg har vi gjennomført tre innspelsmøter - eit på Askøy og eit i Øygarden,
og eit felles på Teams. Moglegheitsstudie for Grøn Hub Vest er ferdigstilt og vart presentert for
formannskapet 21. mars. Resultata skal lanserast for næringslivet og andre interessenter i løpet
av mai. I dette møtet ønskjer vi innspel på korleis vi saman kan nytta funna frå studiet. 

I februar deltok eg på GCE Ocean Technology sitt første møte i ressursgruppe for fornybar energi.
Dette, og resultatet av Grøn Hub Vest studiet, har resultert i at Øygarden næringsutvikling har tatt
initiativet til utarbeiding av eit prosjektforslag for "Rigging av havvind". Saman med lokale aktørar
og GCE Ocean skal vi søkje midlar hos fylkeskommunen under utlysinga basert på berekraftig
bruk av naturressursar, grøn næringsutvikling og innovasjon. Prosjekta som får støtte skal bidra til
styrking av grøne verdikjeder, verdiskaping og grøne arbeidsplassar i heile fylket, og her tenkjer vi
eit prosjektet som omhandlar havvind passar godt inn. 

Våren 20223 



HAVBYEN BERGEN OG ONE OCEAN WEEK 

løpet av våren har eg deltatt på fleire samlingar i Havbyen Bergen der
Øygarden kommune er partnar. Dette nettverket er en fin arena for
Øygarden å delta i, for samhandling med ulike miljø i Bergen. Gjennom
prosjektet har vi forplikta oss til 50 arbeidstimar pr. år. Gjennom denne
arenaen tok vi initiativ til å synleggjere Øygarden under One Ocean Week.

Vi pangstarta One Ocean Week med ein visningstur til Northern Lights
saman med Invest in Bergen og 50 gjestar. Northern Lights hadde ein flott
gjennomgang av prosjektet og planar for satsning fremover (fase 2) og
CCB Energy Holding presenterte tankane rundt den industrielle symbiosen
som ei konsekvens av etableringa av Co2 langringsanlegget. Besøket vart
avslutta med god lunsj før ein elektrisk buss frakta dei besøkande attende
til Bergen.

Øygarden næringsutvikling tok initiativ til eit felles arrangement saman
med Vest Næringsråd og NCE Seafood. Arrangementet vart ein 
stor suksess med over 80 deltakarar som ville sjå kva Øygarden har å by 
på av verdiar frå havet. Ei fellesmottaking med tema sjømat og fokus på
større utnytting av heile laksen, i tillegg til nye artar frå havet som tang og
tare og ulike skjell vart resultatet.

Då gründeren av Wastech (lagar gjødsel av matavfall) ville
etablere seg i Øygarden tipsa Øygarden næringsutvikling han om
å ta kontakt med ØyVAR. Det resulterte i at Wastech etablerte eit
suksessfullt pilotanlegg på Toft. I løpet av hausten 2022 vart eg
med fleire invitert til eit anna gründerprosjekt sør i kommunen;
Grøntponics som vertikaldyrkar salatar og grønt. Her såg eg
potensialet av at eit samarbeid og inviterte gründerane inn til eit
felles møte. Resultatet er at dei no har samlokalisert seg i
Midsteigen i Skogsvåg. Denne våren har vi brukt tid på å sjå på
moglegheita for å få tilgang til West Team bygget i 
Energiparken for å utvida produksjonen og ta del i utviklinga og 
den industrielle symbiosen som er tenkt der. Både politisk leiing 
og CCB Energy Holding er positive til å samlokalisere 
gründersamarbeidet som ein del av det grøne skiftet i Øygarden.



Rigging mot havvind saman med GCE Ocean og aktører på Ågotnes 
Grøn utvikling på Skaganeset: Biogassproduksjon 
Planlegging av OTD Energy i Stavanger i oktober
Moglegheit for gründersatsing i Energiparken 
Vegen vidare etter moglegheitsstudiet "Grøn Hub Vest"
Prosjektet næringvenleg kommune saman med planavdelingen.

Dette jobbar Øygarden næringsutvikling 
vidare med:

KVINNEDAG PÅ CCB 8.MARS

8 .mars inviterte vi til Kvinnedagsfrokost på CCB
saman med Cecilie Sælen i CCB Subsea. 120 kvinner
tok turen, og styremedlem i Øygarden
næringsutvikling, Tove Ormevik var ein av tre som
heldt inspirerende innlegg. Arrangementet blei ein
suksess og ein slik arena er etterspurt i regionen, 
og vi ser på mogleigheita for å få til eit liknande
høsttreff. 

PROSJEKT HJERTESTARTAR

Under OTD Energy i oktober kom eg i prat med Røde Kors Hjelpekorps,
og vi blei einige i at vi måtte samarbeida for å utøysa eit initiativ mot
næringslivet. Etter nokre brainstormingsmøter blei Sparebanken Vest
invitert til å støtte prosjektet som fokuserte på vedlikehald av
eksisterande hjartestartarar og nye hjartestartskap for å gjere
hjartestartarar meir tilgjengelege. Sparebanken Vest innvilga 400.000
kroner til prosjektet. 

Prosjektet er kanskje utanfor området "næringsutvikling", 
men vert sett på som ein del av samfunnsoppdraget vårt. 
Det er delt ut heile 16 hjartestartarskap rundt om i 
kommunen vår.

Tiltaket har skapt bevisstheit rundt tilgang for hjartestartarar i 
kommunen, og var også tema på VNR sitt frukostseminar i januar. 
No er prosjektet tatt vidare til Askøy kommune.

 

Helsing Hanne 

